
DEPOZİTAR SİSTEMİNDƏ DEPOZİTARLARARASI

 ƏMƏLİYYATLARIN APARILMASI 

QAYDALARI

1. Ümumi müddəalar

1.1. Bu  Qaydalar Azərbaycan Respublikasının Mülki Məcəlləsinə, Azərbaycan Respublikası Prezidentinin 14 may 1997-ci il tarixli 580 nömrəli fərmanı ilə təsdiq edilmiş «Milli Depozit Sistemi haqqında» və Azərbaycan Respublikası Prezidentinin 26 iyul 1999-cu il tarixli 161 saylı fərmanı ilə təsdiq edilmiş «Azərbaycan Respublikasının Prezidenti yanında Qiymətli Kağızlar üzrə Dövlət Komitəsi haqqında» Əsasnamələrə və «Depozitar fəaliyyətinin həyata keçirilməsi» Standartlarına müvafiq olaraq hazırlanmışdır.

1.2. Bu Qaydalar Azərbaycan Respublikasında Depozitar Sisteminin əsaslarını və depozitarlar arasında müxbir münasibətlərin həyata keçirilməsi prinsiplərini  və mexanizmini müəyyən edir.

1.3. Bu Qaydalarda aşağıdakı anlayışlardan istifadə edilmişdir:

· Müxbir depozitar - Milli Depozit Mərkəzi (bundan sonra – MDM) ilə və ya onun vasitəsilə digər depozitar ilə müxbir münasibətləri quran depozitardır;

·  «LORO» müxbir hesabı - qiymətli kağızları saxlayan depozitarda həmin qiymətli kağızlara olan hüquqların uçotunu aparan depozitar üçün açılmış «depo» hesabıdır; 

· «NOSTRO» müxbir hesabı - qiymətli kağızlara olan hüquqların uçotunu aparan depozitarda, həmin qiymətli kağızları saxlayan və onların «LORO» müxbir hesabında uçotunu aparan depozitar üçün açılmış «depo» hesabıdır. 

«LORO» müxbir hesabı açılarkən, eyni zamanda müvafiq olaraq qiymətli kağızlara olan hüquqların uçotunu aparan depozitarda «NOSTRO» müxbir hesabı açılmalıdır.

1.4. Depozitar sisteminə daxil olan depozitarlarla onların filialları arasında olan 

münasibətlər daxili qaydalarla tənzimlənir.
2. Depozitar sisteminin əsasları

2.1.  Depozitar sistemi bir-biri ilə «depo» hesabları açmaqla qarşılıqlı əlaqədə fəaliyyət göstərən depozitarların vahid sistemidir.

2.2.  Depozitar sisteminə daxil olan depozitarların uçotu və onlar arasında qiymətli kağızlarla bağlı qarşılıqlı köçürmələrə dair əməliyyat nəzarəti MDM tərəfindən həyata keçirilir.

2.3. Müxbir depozitarlar arasında  deponentlərin qiymətli kağızları ilə bağlı əməliyyatlar MDM vasitəsilə həyata keçirilir.

2.4. Depozitar sistemində müxbir münasibətlərin məzmunu və xüsusiyyətləri depozitarlararası müqavilə ilə müəyyən edilir.

2.5. Depozitar sistemi çərçivəsində depozitar proqram təminatına və depozitarlararası köçürmələrə dair əməliyyat tələbləri MDM tərəfindən müəyyən edilir və QKDK tərəfindən təsdiq edilir.

3. Müxbir hesablar üzrə əməliyyatlar

3.1. Depozitarlar arasında müxbir hesablarının açılması müxbir münasibətlər haqqında müqavilə əsasında həyata keçirilir.  

3.2. MDM ilə müxbir münasibətlərin həyata keçirilməsi haqqında müqavilə bağlanarkən depozitar tərəfindən «Depozitar fəaliyyətinin həyata keçirilməsi» Standartlarında nəzərdə tutulmuş sənədlərdən əlavə MDM-ə aşağıdakılar təqdim edilməlidir:

· Depozitar fəaliyyətinin həyata keçirilməsinə dair verilmiş  lisenziyanın surəti;

· Vergi ödəyicilərinin eyniləşdirmə nömrəsinin verilməsi haqqında bildirişin surəti;

· Müxbir depozitarın adından sənədləri imza etmək hüququ olan məsul şəxslərin siyahısı.

  3.3.  MDM-də müxbir «depo» hesabları üzrə əməliyyatlar depozitarlararası müxbir tapşırıqlar (Əlavə 1) əsasında həyata keçirilir.

Depozitarlararası müxbir tapşırıqda yalnız bir əməliyyat növü qeyd oluna bilər.

Eyni xarakterli əməliyyat növü üzrə bir depozitarlararası müxbir tapşırığa müxtəlif növlü və müxtəlif buraxılışdan olan qiymətli kağızlar daxil edilə bilər.

Sənədlərin təqdim edilməsi qaydaları və əməliyyatların icra müddətləri MDM-in  daxili standartlarına və müxbir münasibətlər haqqında  müqaviləyə uyğun olaraq həyata keçirilir.

Depozitar əməliyyatlarının icrası üçün tapşırıqlar kağız və ya elektron daşıyıcılarında təqdim edilir.

Elektron, kağız sənədlərin və məlumatların təhvil-təslim edilməsi və qanunvericiliklə nəzərdə tutulduğu halda elektron imzaların istifadə edilməsi qaydaları MDM və müxbir depozitar arasında bağlanmış müxbir münasibətlər haqqında müqavilə ilə müəyyən edilir.

3.4. Müxbir depozitarın razılığı olmadan qiymətli kağızların müxbir hesabından köçürülməsi və ya silinməsi yalnız Azərbaycan Respublikasının qanunvericiliyi ilə nəzərdə tutulmuş hallarda və qaydada həyata keçirilir.

3.5. Hər bir müxbir depozitar MDM-ə qiymətli kağızların qəbul edilməsi, silinməsi və ya köçürülməsi barədə qarşılıqlı tapşırıqlarını təqdim etməlidir. Tapşırıqlar uzlaşdıqda, MDM müxbir depozitarların «LORO» hesabları üzrə qiymətli kağızların köçürülməsi əməliyyatını həyata keçirir.

3.6. Müxbir depozitarın tapşırıqlarının tam və ya qismən icrasının təsdiq edilməsi məqsədilə, MDM əməliyyat keçirilən günündən bir gün sonra müxbir depozitara əməliyyatın nəticəsi barədə məlumat təqdim edir (Əlavə 2).

3.7. Depozitar tərəfindən müxbir tapşırıqların qəbulu əməliyyat günü ərzində yerinə yetirilir. Əməliyyat günü bitdikdən sonra təqdim edilmiş depozitarlararası müxbir tapşırıqları növbəti əməliyyat günü qəbul edilmiş hesab edilirlər.

3.8. Depozitarlararası müxbir tapşırıqlar aşağıdakı hallarda icra edilmir:

· tapşırıq bu qaydalırın tələblərinə uyğun olmayan formada rəsmiləşdirildikdə;

· tapşırıqda göstərilən qiymətli kağızların miqdarı müxbir hesabda olan qalıq həddini aşdıqda;

· tapşırıqda olan  müxbir depozitarın səlahiyyətli şəxsinin imzası və ya möhürü nümunə ilə eyni olmadıqda;

· qarşılıqlı tapşırıq olmadıqda;
· tapşırıq onun tərtibatından 7 (yeddi) gün müddətindən sonra təqdim edildikdə.

3.9.  Qiymətli kağızları köçürən depozitarın «LORO» müxbir hesabından qiymətli kağızların silinməsi və digər depozitarın «LORO» müxbir hesabına ötürülməsi zamanı qiymətli kağızlar üzrə depozitarlararası köçürmə icra edilmiş hesab olunur.

3.10. Əməliyyat günün sonunda depozitarlararası köçürməni etmiş hər bir depozitar özünün daxili üçot sistemində açılmış «NOSTRO» və «LORO» müxbir hesablarının vəziyyəti barədə məlumatı MDM-ə təqdim edir.

3.11. MDM «LORO» və «NOSTRO»   müxbir hesabları üzrə qalıqları, müvafiq olaraq depozitarların təqdim etdiyi «NOSTRO» və «LORO»  müxbir hesablarının qalıqları ilə üzləşdirir.

3.12.  Müxbir hesablar üzrə üzləşmə uyğunsuzluq aşkar edirsə, MDM bu halda müxbir depozitarın hesabını dondurur və bu barədə ona tələbnamə göndərir.

3.13.  Müxbir hesablarındakı uyğunsuzluq barədə tələbnaməni alan depozitar əməliyyat günü ərzində apardığı əməliyyatlar barədə hesabatı MDM-ə təqdim edir.

3.14. Uyğunsuzluq aşkar edildikdən sonra onun aradan qaldırılması üçün müvafiq depozitardaxili depo tapşırığı tərtib olunur və icra edilir.

3.15.  Müxbir depozitar tərəfindən tələbnamə üzrə tədbirlər görülmədikdə MDM bu haqda məlumatı 3 (üç) gün ərzində QKDK-ya təqdim edir.

          3.16. Müxbir münasibətlərin həyata keçirilməsi haqqında müqaviləyə xitam verilən zaman müxbir depozitarın hesabı üzrə aparılan bütün əməliyyatlar dayandırılır. 

          3.17.  İldə bir dəfə depozitarlar arasında «LORO» və «NOSTRO» müxbir hesabları üzrə üzləşmə aparılır (Əlavə 3). 

4. Məsuliyyət

     4.1. Bu Qaydaların müddəalarını pozan şəxslər qanunvericiliyə müvafiq surətdə məsuliyyət daşıyırlar.

5. Qüvvəyə minmə qaydası

5.1. Bu Qaydalar təsdiq olunduğu gündən qüvvəyə minir.










Əlavə 1

DEPOZİTARLARARASI MÜXBİR TAPŞIRIĞI № ______

    


tarix:
___________________




ƏMƏLİYYATIN NÖVÜ:            
köçürmə        qəbul           silinmə











TAPŞIRIĞI VERƏN DEPOZİTAR:___________________________________________________________________________



«LORO» müxbir hesabının MDM-də olan  №-si

_______________________________



«NOSTRO» müxbir hesabının MDM-də olan  №-si 
_______________________________




MÜXBİR DEPOZİTAR:____________________________________________________________________________________



«LORO» müxbir  hesabının MDM-də olan  №-si

_______________________________



«NOSTRO» müxbir hesabının MDM-də olan  №-si 
_______________________________

	№
	Emitentin tam adı
	Qiymətli kağızların növü
	Qiymətli kağızların dövlət qeydiyyat nömrəsi 
	Qiymətli kağızların miqdarı 

(ədəd və yazı ilə)
	Qiymətli kağızlar üzrə depozitardaxili «depo» tapşırığın №-si və tarixi


	Qiymətli kağızların öhdəliklərlə yüklənmə faktı 

	
	
	
	
	
	
	

	
	


                                                           Depozitarın səlahiyyətli şəxsi



                                                           Tapşırığı qəbul edən depozitarın məsul  şəxsi



  


_____________/ (________________) 





_____________/ (________________)

  

     İmza

             A.A.S.






               İmza

   A.A.S.
M.Y.
  






    

tarix:____________________ 



                      
              Əlavə  2

DEPOZİTARLARARASI  ƏMƏLİYYATIN  NƏTİJƏSİ BARƏDƏ

MƏLUMAT

tarix: _________

	Müxbir depozitarın adı:
	

	Müxbir hesabın növü
	

	Müxbir hesabın №-si
	

	Əməliyyatın növü:
	

	Əməliyyatların icra tarixi:
	

	Müxbir tapşırığın №-si və tarixi


	 DOCVARIABLE OpReason \* MERGEFORMAT 


	№
	Emitentin tam adı
	Qiymətli kağızların növü
	Qiymətli kağızların dövlət qeydiyyat nömrəsi 
	Qiymətli kağızların miqdarı 

(ədəd və yazı ilə)
	İcra barədə qeydlər

	
	
	
	
	
	


	MDM-in səlahiyyətli şəxsi

__________/ (________________)

İmza

             A.A.S.
M.Y.


Əlavə 3

Müxbir hesablar ÜZRƏ ÜZləşmə cədvəli

tarix: _________
Müxbir depozitarın adı _______________________________________________                        Milli Depozit Mərkəzi
	
	Emitentin adı


	Qiymətli kağızların dövlət qeydiyyat nömrəsi


	Qiymətli kağızların miqdarı
	
	
	Emitentin adı


	Qiymətli kağızların dövlət qeydiyyat nömrəsi


	Qiymətli kağızların miqdarı

	 «LORO»

  müxbir hesabın

№-si
	
	
	
	
	«NOSTRO» 

müxbir hesabın

№-si
	
	
	

	
	
	
	
	
	
	
	
	

	
	
	
	
	
	
	
	
	

	Jəmi
	
	
	
	
	Jəmi
	
	
	

	
	
	
	
	
	
	
	
	

	«NOSTRO»

 müxbir hesabın

№si
	
	
	
	
	«LORO»  

müxbir hesabın

№-si
	
	
	

	
	
	
	
	
	
	
	
	

	
	
	
	
	
	
	
	
	

	Jəmi
	
	
	
	
	Jəmi
	
	
	



                                 

Depozitarın səlahiyyətli şəxsi








                   MDM-in səlahiyyətli şəxsi

                       
  _____________/ (________________) 





                                   _____________/ (________________) 

       

               İmza

   A.A.S.






   
                                  İmza

   A.A.S.



               M.Y.










             M.Y.

